
“Мӧвпав мекӧд”: тӧлка часі, телефон да выльвося козинъяс сетісны дас арӧса Даниил Ленлы
Коми Республикаса Юралысь Сергей Гапликовлӧн тшӧктӧм серти, коді ошкис “Мӧвпав мекӧд” бурвӧчан проект, дінмуса Веськӧдлан котырӧн Юрнуӧдысьӧс вежысь – удж, уджӧн могмӧдан да социальнӧя доръян министр Илья Семяшкин сетіс зонкалы козин.
Тӧлка часі йылысь аслас кӧсйӧмӧн Даниил юксис проектса волонтёръяскӧд, кор куйліс Москваын Рогачев нима национальнӧй медицина шӧринын.
“Том йӧз нӧшта на звӧнитлісны миянлы, стӧчмӧдісны, эз-ӧ вежсьы пилӧн кӧсйӧмыс. Даня радейтӧ гаджетъяс, та вӧсна корис тӧлка часі. Тайӧ козинъясыс отсаласны сылы пыр лоны йитӧд вылын, видзӧдны, кымын воськов сійӧ вӧчис луннас, вӧдитчыны мукӧд позянлунӧн”, – шуис Данииллӧн мам Оксана Артуровна.
“Аттьӧ волонтёръяслы, кодъяс пырӧдчисны тайӧ акцияӧ да чукӧртӧны страна пасьтала олысьяслысь кӧсйӧмъяссӧ. Даниил сибыд, шань кага. Эскам, мый козинъясыс отсаласны сылы велӧдчӧмын, матыссаяскӧд да ёртъяскӧд йитӧд кутӧмын. Сиам Данялы крепыд дзоньвидзалун, выль ёртъясӧс! Медым выль воыс ваяс сылы уна шемӧсмӧдантор”, – сиис Илья Семяшкин.
Казьтыштам, таво “Мӧвпав мекӧд” ыджыд тӧдчанлуна бурвӧчан проектсӧ пӧртӧны олӧмӧ водзӧ. Сылӧн мог – збыльмӧдны дзоньвидзалунын дзескӧдӧм позянлуна челядьлысь да олӧма войтырлысь мӧвпсӧ. Регионса Юралысь Сергей Гапликов тшӧтш пырӧдчис тайӧ проектӧ. Кремльын сувтӧдӧм выльвося коз вылын ӧшаліс бумагаысь вӧчӧм 5 шар-открытка, кытчӧ Коми Республикаысь олысьяс гижисны ассьыныс бур кӧсйӧм-мӧвпъяснысӧ. На пиысь кыксӧ збыльмӧдӧма нин.

«Мечтай со мной»: умные часы, телефон и новогодние подарки получил десятилетний Даниил Лен
По поручению Главы Республики Коми Сергея Гапликова, который поддержал благотворительный проект «Мечтай со мной», подарок мальчику вручил заместитель Председателя Правительства региона – министр труда, занятости и социальной защиты Илья Семяшкин. 
О своей детской мечте – умные часы – Даниил рассказал волонтёрам проекта, когда лежал в Национальном медицинском центре им. Рогачева в Москве.
«Ребята потом и звонили нам, уточняли, не поменялось ли желание сына. Даня любит гаджеты, поэтому попросил умные часы. Благодаря таким подаркам теперь он всегда будет на связи, сможет следить за «шагомером», определять местоположение и использовать другие возможности», - поделилась мама Оксана Артуровна.
«Спасибо волонтёрам, которые занимаются акцией, собирают мечты по всей стране. Даниил очень общительный, открытый ребёнок. Надеемся, что подарки ему пригодятся и в учёбе, и в общении с родственниками и ребятами. Желаем Дане крепкого здоровья, новогодних чудес и новых друзей!», - пожелал Илья Семяшкин.
Напомним, в этом году продолжается масштабный всероссийский благотворительный проект «Мечтай со мной», цель которого – исполнить желание детей и пожилых людей с ограниченными возможностями здоровья. Глава региона Сергей Гапликов поддержал проект. Всего на Ёлке желаний в Кремле висело 5 бумажных шариков с пожеланиями жителей из Республики Коми. Так, два из них уже исполнены.
